
Inngangur 
Verkefnin sem finna má í verkefnaheftinu henta vel fyrir alla aldurshópa grunnskólans, þó 

hér hafi verið tekið mið af miðstiginu sem er 5.-7. bekkur og aldur nemenda 10-12 ára. Á 

auðveldan hátt er hægt að aðlaga verkefnin að aldri nemenda og fer það þá eftir því hvort 

þau hafi lært grunninn frekar snemma á yngsta stiginu. Auk þess er auðvelt að bæta við 

erfiðleikastigið fyrir nemendur á efsta stiginu til dæmis með því að auka við sköpunarþáttinn. 

 

Í uppskriftunum er þó gert ráð fyrir að nemendur kunni grunnaðferðir í prjóni eins og að 

prjóna sléttar og brugðnar lykkjur, fitja upp, fella af, tengja í hring, sauma saman og að ganga 

frá endum. Verkefnunum er ekki raðað upp eftir erfiðleikastigi enda er prjónavinnan í 

verkefnunum auðskilin og unnin með svipuðum hætti og gert ráð fyrir að hún taki fremur 

stuttan tíma í framkvæmd.  

 

Prjónauppskriftirnar í verkefnaheftinu eru hugsaðar sem grunnuppskriftir. Í verkefnavalinu 

var hugað að afurðum sem eru vinsælar hjá aldurshópnum og sem henta báðum kynjum. 

Jafnframt var hugað að því að lykkjufjöldi í uppgefnum uppskriftum henti flestum stærðum, 

en ef svo bæri undir að stækka eða minnka þurfi flíkina eða afurðina að þá sé auðvelt að 

bæta við lykkjum og að sú aðgerð breyti uppskriftinni og útlitinu lítið sem ekkert.  

 

Prjónafurðirnar eru einfaldar og fljótunnar. Uppskriftirnar eru settar upp á einfaldan hátt og í 

eins stuttu máli og mögulegt er. Ásamt því er hugað að því að orðalag sé hnitmiðað og er það 

samræmt á milli uppskrifta. Í öllum verkefnunum er unnið með sömu prjónalykkjur, uppfitjun 

og affellingu og frágangur er auðveldur. Unnið er með sama garnið (hér Álafosslopi) og sömu 

stærð af prjónum í öllum verkefnunum en gerðir af prjónum geta verið hring-, sokka- eða 

bandprjónar. Markmiðið er að nemendur geti fljótlega í ferlinu séð fyrir sér lokaútkomuna og 

að nemendur geti á auðveldan hátt tileinkað sér uppskriftaformið og geti auðveldlega byrjað 

á nýju verkefni í verkefnaheftinu og unnið það á sjálfstæðan hátt.  

Í litavalinu er valinn hlutlaus litur og þar sem prjónalykkjurnar sjást vel á ljósmynd. Hlutlaus 

litur er notaður í sýnishornin til þess að þau skapi síður fyrirmynd fyrir nemendur. Þannig er 

þess gætt að pláss verði fyrir sköpunarþáttinn en nemandinn getur á auðveldan hátt bætt 

inni í litum og munstri, til dæmis munstri sem saumað er í eftir á eða skreytt prjónið með 

ýmsum hætti eins og með perlum eða pallíettum.  

 

Það er von höfundar að verkefnaheftið auki við þá flóru prjónauppskrifta sem nýttar eru í 

grunnskólum og að það nýtist sem hentugt kennsluefni fyrir kennara og námsefni fyrir 

nemendur. 

 

Theodóra Jóna Guðnadóttir

Grunnupplýsingar 

Í uppskriftunum er gert ráð fyrir að nemendur kunni grunnaðferðir í prjóni eins og að prjóna 

sléttar og brugðnar lykkjur, fitja upp, fella af, tengja í hring, sauma saman og að ganga frá 

endum. Þegar verkefnin eru tilbúin er gott að skola úr þeim og leggja til þerris á handklæði á 

sléttum fleti. Við þvott er besta ráðið að fara eftir þeim leiðbeiningum sem gefnar eru á 

miðanum sem fylgir garntegundinni. Þegar prjónað er úr ull þá er gott ráð að setja smá 

hárnæringu í síðasta skolvatnið til þess að mýkja ullina og þá stingur hún líka síður. 

 

Eftirfarandi atriði gilda fyrir öll verkefnin: 

 Álafosslopi. 

 Einn litur (ljósdrappaður, litur 9972). 

 Prjónar númer 6. 

 Hringprjónn, sokkaprjónar eða bandprjónar. 

 Gengið er frá endum með grófri nál. 

 Prjónaðferðir eru: 

-Slétt prjón. 

-Brugðið prjón. 

-Hringprjón með hringprjóni eða sokkaprjónum. 

-Garðaprjón með bandprjónum eða sokkaprjónum. 

-Stroff er annaðhvort 2 sléttar og 2 brugðnar eða 1 slétt og 1 brugðin. 

-Húsgangsfit er notuð við uppfit. 

-Keðjuaffelling er notuð við að fella af. 

Hálsskjól 
 

Grunnupplýsingar                                 

 40 cm hringprjónn 

 100 gr 

 

1. Fitjið upp 60 lykkjur og tengið í 

hring. 

2. Prjónið stroff , 2 sléttar og 2 

brugnar til skiptis, 4 umferðir. 

3. Prjónið slétt þangað til að 

hálsskjólið mælist 18 cm. 

4. Prjónið stroff, 4 hringi, 2 sléttar 

og 2 brugnar til skiptis. 

 

 

 

 

 

 

6. Fellið af,  athugið að gera það 

ekki of fast. 

7. Gangið frá garnendum. 

8. Sjá mynd af hálsaskjóli. 

Handhólkar 

 

 

 

 

1. Fitjið upp 20 lykkjur. 

2. Prjónið fram og til baka þar til 

stykkið mælist 16 cm. 

3. Fellið af,  athugið að gera það 

ekki of fast. 

4. Saumið hólkinn saman þannig að 

garðarnir liggi langsum.  

 

 

 

 

5. Gangið frá garnendum. 

6. Prjónið hólkinn á hina hendina 

eftir sömu leiðbeiningunum. 

7. Sjá mynd af handhólkum.

  

Grunnupplýsingar                                 

 2 bandprjónar. 

 60 gr 

Húfa 

 

 

 

 

1. Fitjið upp 60 lykkjur og tengið í 

hring. 

2. Prjónið stroff , 1 slétt og 1 

brugðin til skiptis, 5 umferðir. 

3. Prjónið slétt þar til að húfan 

mælist 25 cm. 

4. Klippið 30 cm langan garnenda 

til að ganga frá efst á húfunni og 

þræðið hann upp á nál. 

5. Stingið nálinni í gegnum eina 

lykkju í einu og um leið er lykkjan 

felld af prjóninum og á endanum eru 

allar lykkjurnar komnar yfir á 

garnendann. 

 

 

 

6. Dragið lykkjurnar saman með 

garnendanum þannig að opið lokist 

á húfukollinum. Stingið nálinni niður 

um opið og snúið húfunni yfir á 

röngu. Festið garnendann með því 

að þræða með nálinni í gegnum 

lykkjurnar kringum opið. Gangið frá 

garnendum. 

7. Sjá mynd af húfu.  

Grunnupplýsingar                                 

 40 cm hringprjónn 

 100 gr 

Hárband 
 

Grunnupplýsingar                                 

 40 cm hringprjónn 

 60 gr 

1. Fitjið upp 60 lykkjur og tengið í 

hring. 

2. Prjónið 2 sléttar og 2 brugðnar 

til skiptis þar til hárbandið mælist 9 

cm. 

3. Fellið af,  athugið að gera það 

ekki of fast.  

 

 

 

 

 

 

 

4. Gangið frá endum. 

5. Sjá mynd af hárbandi. 

Hringtrefill 
 

 

 

1. Fitjið upp 24 lykkjur. 

2. Prjónið fram og til baka þar til 

stykkið mælist 130 cm.  

3. Fellið af, athugið að gera það 

ekki of fast. 

 

 

 

 

 

4. Saumið endana saman þannig 

að lengjan verði að hring. 

5. Gangið snyrtilega frá endunum. 

6. Sjá mynd af trefli.

 

Grunnupplýsingar                                 

 60 cm hringprjónn 

 230 gr 

Púðaver 

 

Grunnupplýsingar                                 

 40 cm hringprjónn 

 200 gr 

 

1. Fitjið upp 90 lykkjur og tengið í 

hring. 

2. Prjónið í hring þar til stykkið 

mælist 37 cm. 

3. Gangið frá endum. 

4. Saumið saman opnu hliðarnar 

frá röngu en skiljið eftir 10-15 cm op 

í annarri hliðinni. 

 

 

 

5. Snúið púðanum við í gegnum 

opið. 

6. Setjið fyllingarpúðann innan í.  

7. Saumið fyrir gatið á snyrtilegan 

hátt og gangið frá endum. 

8. Sjá mynd af púða.



 

 


